
Gioacchino Calleja maghruf bhala Joachim Calleja (K.I. nru. 904247(M)) u
martu Maria Concetta Calleja (K.l. nru. 320047(M))

(‘l-appellati’)

vs.

John Dalli (K.l. nru. 227635(M))
(‘l-appellant’)

II-Qorti,
Preliminari

1. Dan huwa appell maghmul mill-intimat John Dalli (K.l. nru. 227635(M))
[minn issa ‘| quddiem ‘l-appellant’] mis-sentenza moghtija fit-30 ta’ Marzu,
2022, mill-Bord li Jirregola |-Kera [minn issa ’| quddiem ‘il-Bord’] fl-ismijiet fuq

premessi, li ddecidiet it-talbiet tar-rikorrenti Gioacchino Calleja, maghruf bhala

Joachim Calleja (K.l. nru. 904247(M)) u Maria Concetta Calleja (K.l. nru.
320047(M)) [minn issa ‘'l quddiem ‘l-appellati’] fil-konfront tal-imsemmi
appellant, billi filwaqt li cahad I-e¢cezzjoni tar-res judicata u anki l-e¢¢ezzjonijiet
I-ohra kollha tieghu, laga’ it-talbiet tar-rikorrenti, u akkorda lill-intimat xahar

zmien sabiex jirritorna ¢-cwievet tal-fond battal lill-appellati, bl-ispejjez kontrih.

Fatti

2. ll-fatti tal-kaz odjern jirrigwardaw il-kirja tal-fond maghruf bin-numru 35
u bl-isem ‘Pax’, f'Trig San Mikiel, Fgura, [minn issa ’| quddiem ‘il-fond’], li I-
intimat jikri minghand ir-rikorrenti, izda skont dak li geghdin jikkontendu I-istess

rikorrenti, huwa mhux ged jaghmel uzu minnu.

Mertu

3. Ir-rikorrenti, hawnhekk I-appellati, ghalhekk istitwew proc¢eduri quddiem
il-Bord fil-konfront tal-intimat, u dan permezz tal-prezentata ta’ rikors fit-23 ta’

Ottubru, 2018 fejn talbu I-imsemmi Bord sabiex:

“1.  Jiddikjara li I-intimat m’ghadux juza I-fond numru tlieta u sittin (63), gja numru
hamsa u tletin (35), maghruf bl-isem ‘Pax’ li jinsab fi Trig San Mikiel, Fgura ghall-
iskop mikri;

2. Jawtorizza lir-rikorrenti jiehdu lura I-pussess tal-fond numru tlieta u sittin (63),
gja numru hamsa u tletin (35), maghruf bl-isem ‘Pax’ li jinsab fi Trig San Mikiel,
Fgura;

4.

3. Jordna l-izgumbrament tal-intimat mill-fond numru tlieta u sittin (63), gja
numru hamsa u tletin (35), maghruf bl-isem ‘Pax’ li jinsab fi Trig San Mikiel,
Fgura;

Bl-ispejjez gudizzjarji inkluz I-ittra ufficjali nru 3271/18 kontra I-intimat li huwa minn
issa ngunt in subizzjoni.

Ir-rikorrenti umilment jirriservaw ukoll id-dritt illi jipprocedu kontra I-intimat ghal
kwalunkwe ammonti li jistghu jkunu dovuti lilhom f’kera kif ukoll ghal likwidazzjoni
ta’ danni sofferti stante I-okkupazzjoni llegali u I-abbandun tal-fond.”

L-intimat, hawnhekk I-appellant, wiegeb fit-8 ta’ Mejju, 2019, fejn

eccepixxa (a) in-ne bis in idem ghaliex ir-Rikors nru. 22/2012MV kien diga ttratta

I-istess premessi u talbiet, u huwa res judicata; (b) huwa fl-ebda hin ma kien
ceda I-kirja, langas lil martu; (¢) huwa kien ghadu sallum f'din |-unika residenza

tieghu u ma kellu l-ebda fond alternattiv fejn seta’ irrisjeda; u (d) salv

eccezzjonijiet ulterjuri; bl-ispejjez kontra l-appellati.

Is-Sentenza Appellata

5.

lI-Bord wasal ghas-sentenza appellata wara |i ghamel is-segwenti

konsiderazzjonijiet rilevanti ghal dan |-appell:

“Kunsiderazzjonijiet

Din hija kawza li r-rikorrenti ged jittentaw kontra Il-intimat ghar-ripreza tal-fond
residenzjali 63 (qabel 35), Pax, Triqg San Mikiel, Fgura, minhabba li jallegaw li I-intimat
mhux qged juzah ghall-iskop li ghalih dan kien inkera lilu. L-intimat jikkontesta din it-
talba. Huwa jinsisti li dejjem ghex f’dan il-fond, u li wara I-mewt ta’ martu, baga’
jabita fih wahdu. Jeccepixxi wkoll ir-res judicata minhabba i r-rikorrenti diga kienu
pprocedew gudizzjarjament quddiem dan il-Bord, diversament presjedut, biex
jottjenu Il-istess rizultat li gqed jittentaw jottjenu b’din il-kawza, u t-talba taghhom
kienet giet michuda fiz-Zewgt istanzi, cioé kemm minn dan il-Bord, diversament

presjedut, u anke mill-Qorti tal-Appell (Inferjuri). Huwa jeccepixxi inoltre li dan il-fond
huwa I-uniku fond residenzjali li ghandu, u li m’ghandux post iehor fejn imur jghix.

Fix-xiehda taghhom, ir-rikorrenti spjegaw li I-fond in kwistjoni, li jappartjeni lilhom
wara li r-rikorrent xtrah, fiz-zwieg, minghand ommu Maria Calleja, b’att tan-Nutar
Antoine Agius tat-22 ta’ Lulju 1984 (fn. 3 Ara att tal-akkwist, Dok. JCO1, fol. 6 sa 7 fil-
process allegat), jafuh sewwa ghaliex jigi Zewg bibien ‘il boghod minn fejn jghixu
huma, u bejt ma’ bejt mad-dar taghhom fis-sular ta’ fug. Jafu wkoll bis-sitwazzjoni
familjali li I-intimat kellu ma’ martu Josephine Dalli, illum mejta, u li kienet wasslet
biex il-Qorti Civili (Sezzjoni tal-Familja) ppronunzjat bejniethom il-gudikat fl-ismijiet
Josephine Dalli vs John Dalli (Citaz. Nru. 2806/97JA) fil-25 ta’ Frar 2011, li permezz
tieghu, fuqg talba tal-mara tal-intimat, kienet xoljiet il-komunjoni tal-akkwisti ezistenti
bejniethom, illikwidatha u qasmet il-gid hekk likwidat. Fost dan il-gid, tissemma I-kirja
tal-fond mertu tal-kaw:za, li baqgghet komuni bejn il-konjugi Dalli bid-dritt pero li mart
l-intimat tghix fil-post, u bl-istess mod dik il-Qorti halliet komuni bejniethom it-terran
proprjeta taghhom, Saint Marie, Dolmen Street, Marsascala, fejn il-Qorti ddikjarat i
kien jghix I-intimat dak iz-zmien, u bid-dritt li jibqa’ jghix fih. (fn. 4 Ara sentenza, Dok.
JCO2, fol. 8 sa 15 fil-process allegat; ma jirrizultax li din is-sentenza giet appellata)

Ir-rikorrenti jinsistu li I-fond mertu tal-kawZa ilu issa snin ma jintuzax, u li ma jisimghu
ebda hsejjes, u lanqgas jaraw sinjali li jkun hemm xi hadd fih b’mod regolari. Jghidu
wkoll li I-intimat baqa’ jzuru biss sporadikament, |-aktar biex jigbor il-posta, u li kellu
anke arrangament ma’ girien biex jigbrulu I-posta meta I-kaxxa tal-ittri timtela. (fn. 5
Ara affidavits tar-rikorrent, fol. 25 sa 26 u 37)

Mill-provi dokumentarji ezibiti mir-rapprezentant tal-ARMS Limited, dwar il-konsum
tas-servizzi tad-dawl u I-ilma fil-fond mertu tal-kawza, jirrizulta li sa nofs is-sena 2012,
dawn is-servizzi kienu registrati f'isem Josephine Dalli, u mbaghad gew trasferiti
fisem I-intimat, li jidher li kien iddikjara ruhhu residenti f’dan il-fond. Minkejja dan,
huwa ¢ar minn dawn il-kontijiet li kemm ilhom registrati fismu s-servizzi, gatt ma kien
hemm ebda konsum attwali registrat, il-meter tal-ilma ilu issa snin indikat bhala
wieqaf jew ma jiffunzjonax, u I-hlasijiet mitluba dejjem irrapprezentaw l-ispejjez tal-
kiri tal-meters biss. (fn. 6 Ara Dok. RB2, Fol. 103 sa 159 u Dok. RB3, fol. 163 sa 172)

Il-provi mressqa mill-intimat huma limitati ghall-affidavit (fn. 7 Fol. 178 sa 180) tieghu
nnifsu. Huwa ddikjara li dan il-fond ilu jghix fih aktar minn 50 sena, u li f’hajtu ghex
sitwazzjoni difficli hafna minhabba fil-mard mentali li jghid li kellha martu. Huwa
jattribwixxi lil din il-kundizzjoni d-decizjoni taghha li tipprocedi gudizzjarjament
kontra tieghu ghax-xoljiment tal-komunjoni tal-akkwisti u ghall-gasma tal-gid
komuni. Skont hu, pero, minkejja dak il-procediment, huma baqghu dejjem

b’relazzjoni tajba bejniethom, bagghu jghixu flimkien, u hu baqa’ jiehu hsiebha anke
wara li mardet fizikament, sakemm mietet. Infatti huwa fisser li meta martu mardet
fis-sena 2009 nizzilha Wied il-Ghajn ghall-arja tal-bahar u biex tevita t-tarag tal-fond
tal-Fgura. Qal li I-fond in kwistjoni dejjem ha hsiebu, u dejjem mantnieh u sewwieh,
skont il-bzonn. Il-fond I-iehor f’Marsaskala jikklassifikah bhala villegjatura b’zewgt
ikmamar, u jghid li fih kien jghix ibnu, li llum huwa mejjet. Iddikjara wkoll li nqabad I-
Italja b’kundizzjonijiet medici, u fil-pandemija, ma setax jigi lura minhabba f’hekk. L-
intimat qal ukoll li r-rikorrenti diga ppruvaw ikeccuh bi procediment quddiem il-Bord
minn dan il-fond fil-Fgura, pero I-kawza rebahha hu, u ghadu jrid jigi lura u jkompli
jabita f'dan il-fond.

Mal-affidavit, I-intimat ipprezenta dokumentazzjoni medika minn sptarijiet Taljani li
juru li fis-sena 2016, u fis-sena 2019, kien ged jircievi kura medika fl-Italja.

In kontroezami (fn. 8 Ara xiehda, 13.10.2021, fol. 187 sa 189), fit-13 ta’ Ottubru 2021,
meta l-intimat kien ghadu jghix I-Italja gewwa dar li ma tax dettalji dwarha, huwa
nsista li dan il-fond baqa’ juzah. Qal li servizzi tad-dawl u I-ilma ma kellux ghalfejn
juza, minkejja li kien ged jabita fil-fond, u li ma kienx jaf li I-procediment tal-kawza li

kienet ghamlitlu I-mara kien dam ghaddej 14-il sena. Huwa insista li I-kwistjonijiet ta
bejniethom kienu solvewhom u bagghu maghqudin.

Ikkunsidra wkoll li:

Res Judicata

Dan il-Bord ser jibda billi jgis I-ewwel I-ec¢cezzjoni tan-‘Ne Bis In Idem’, jew ahjar tal-
gudikat (res judicata) fil-procediment civili, sollevata mill-intimat.

Dwar l-eccezzjoni tal-gudikat, il-Qorti Kostituzzjonali fis-sentenza ricenti taghha fl-
ismijiet Louis Apap Bologna vs Calcedonio Ciantar et (fn. 9 12.7.2019) abbracéjat il-
principji li applikat il-Qorti tal-ewwel istanza fl-istess kaz u tenniet:

Sabiex tintlaga’ eccezzjoni ta’ res judicata jridu jikkonkorru tlett elementi, u cioe,
eadem personae, eadem res u eadem causa petendi.

Rigward Il-element ta’ eadem personam, u s-sinjifikat ta’ zieda fil-partijiet fit-tieni
kawza b’rispett ghal dan l-element, il-Qorti taghmel referenza ghas-sentenza fl-
ismijiet, John u Mary konjugi Galea vs Raymond u Rosanne konjugi Falzon deciza
minn din il-Qorti diversament presjeduta fis-7 ta’ Frar 2002, fejn fit-tieni kawza kienu
gew mizjuda I-konjugi tal-partijiet minhabba I-introduzzjoni tal-komunjoni tal-
akkwisti, u I-Qorti galet: “[f]’kaz bhal dan, fejn il-presenza tal-parti li tiddahhal jew
tidhol fit-tieni process ma tkunx tassew mehtiega, ma jigix b’dagshekk nieges I-
element tal-eadem personae.” “Dan l-insenjament isegwi dak tal-Qorti tal-Appell fis-

sentenza fl-ismijiet Igino Trapani Galea Feriol et vs Jane mart Jimmy Agius et deciza
fit-2 ta’ Lulju 1996, fejn il-Qorti tal-Appell qalet illi I-element ta’ eadem persona ma
jingiebx fix-xejn jekk xi hadd mill-partijiet jipproponi kawza identika bl-inseriment ta’
persuna li I-presenza taghha m’hijiex verament necessarja mill-aspett legali.

“Rigward l-element ta’ eadem res, intgal fis-sentenza fl-ismijiet Rabat Construction
Limited vs Cutajar Construction Company Limited deciza minn din il-Qorti
diversament presjeduta fid-9 ta’ Jannar 2002 illi dan I-element: “[jlinkorpora li I-
oggett mitlub fit-talba I-gdida hu identiku ghat-talba precedenti li giet determinata
minn sentenza li ghaddiet in gudikat.” “Dan l-insenjament gie spjegat bil-mod
segwenti fis-sentenza fl-ismijiet Angela Borg et vs Anthony Sciberras deciza minn din
il-Qorti diversament presjeduta fis-26 ta’ Frar 2015: “...sentenza li tikkostitwixxi
gudikat ma tistax timpedixxi talba gdida milli tigi proposta quddiem il-Qorti, jekk dik
hi ntiza sabiex tottjeni xi haga differenti ghal dak li kien ipprova jitlob b’talba
precedenti li giet determinata minn sentenza. Minn dan isegwi li anki jekk |-oggett ta’
talba gdida hu simili ghal ta’ decizjoni precedenti, din is-similarita mhix ostaklu ghal
talba gdida, ghaliex |-effetti ta’ sentenza li tkun ghaddiet in gudikat huma limitati ghal
dak li kienu ssottomettew il-partijiet u ghal dak li jkunu ddecidew il-Qrati.” “Pero, kif
intgal mill-Qorti tal-Appell Kummercjali fis-sentenza fl-ismijiet Dr. Jose Herrera noe
vs Anthony Cassar et noe deciza fil-5 ta’ Ottubru 1992, I-eccezzjoni ta’ res judicata
tista’ tirnexxi wkoll meta |-meritu, ghalkemm distint minn dak tal-kawza gia deciza,
jifforma parti mill-istess haga, jekk il-punt kontrovers ikun I-istess. Barra minn hekk,
huwa megqjus ukoll illi m’hijiex mehtiega identicita assoluta, izda, kif intgal fis-
sentenza fl-ismijiet Vella Estates Limited vs Raymond Azzopardi et deciza minn din
il-Qorti diversament presjeduta fl-20 ta’ Jannar 2016: “...basta li jkun hemm I|-identita
fuq il-punt kontrovers jew l-oggett fit-tieni citazzjoni jkun jidhol bhala parti ntegrali
tal-oggett aktar ampju dedotta fl-ewwel citazzjoni (Ara “Antonio Avela vs Giuseppe
Fenech” —P.A. — 28 ta’ Frar 1946; u Appell Civili “Eugenio Borg vs Saveria Farrugia” -
31 ta’ Marzu 1952). Dan ifisser li I-attur ma jkunx jista’ permezz ta’ kawza ohra jiftah
it-trattazzjoni tal-istess punti fl-istess kwistjoni li diga gew diskussi f’kawza deciza
b’sentenza li diga tkun ghaddiet in gudikat.”

“Is-sentenza appena citata tghid ukoll fuq l-element ta’ eadem causa petendi illi:
“...din il-kondizzjoni tirrikjedi li “the cause of the claim” kontenuta fit-talba I-gdida,
tkun l-istess bhat-talba precedenti u li giet deciza minn sentenza li ghaddiet in
gudikat. Professur Caruana Galizia f'“Notes on Civil Law” (Pt. IV p.1428) (citat
b'approvazzjoni minn din il-Qorti kif diversament presjeduta fil-kaz Jan Christian
Nygaard v Carmen Nygaard (PA JZM - 15 ta' Settembru 2014) jispjega illi I-“causa
petendi” hija “the title on which the demand is based”. llli ghalhekk din hija t-titlu,

cioé, il-fatt guridiku li fuqu d-dritt pretiz hu bbazat. llli sabiex il-kundizzjoni tal-“eadem
causa petendi” tirnexxi, irid jigi ppruvat li I-kawzali kontenuta fit-talba I-gdida hi
fondata fug l-istess fatt guridiku li kien jifforma I-bazi tat-talba preéedenti, |li giet
determinata b’sentenza li ghaddiet in gudikat.” (fn. 10 Sottlinear tal-Bord)

[K]if intqal fis-sentenza fl-ismijiet Vito Domenico Benvenga vs Direttur Generali
Veterinary and Animal Welfare deciza minn din il-Qorti diversament presjeduta fil-
25 ta’ Novembru 2014: “For the plea to succeed, these three elements have to be
proved concurrently: where any one of these elements is lacking, the plea fails since
in that case there is no identity (nisi omnia concurrunt, alia res est); That the plea of
res judicata is of very strict interpretation, owing to the fact that it halts an otherwise
valid legal claim. In case of doubt as to the concurrence of the above-mentioned
elements, the plea ought to be rejected.”

L-intimat jargumenta li hemm identita ta’ partijiet (aedem personam), oggett (aedem
res) u kawzali (aedem causa petendi) bejn din il-kawza, u I-kawzZa precedenti bl-istess
ismijiet deciza finalment mill-Qorti tal-Appell favur I-intimat, u li I-atti taghha jinsabu
allegati mal-atti ta’ din il-kawza (Rik. Nru. 22/2012MV).

Huwa minnu li dak il-procediment [|-iehor kellu I-istess finalita ahharija, cioé i r-
rikorrenti jottjenu permess biex ma jgeddux il-kirja tal-fond taghhom fil-Fgura favur
l-intimat John Dalli. Pero, kif jghidu tajjeb ir-rikorrenti fis-sottomissjonijiet taghhom,
u kif accennat bl-aktar mod car il-Qorti tal-Appell (Inferjuri) fis-sentenza taghha f’'dak
il-procediment l-iehor, il-kawzali tat-talba li dakinhar kienu ressqu r-rikorrenti kontra
l-intimat ma kinetx il-bdil fid-destinazzjoni tal-fond, u n-non uso, kif inhi f’'dan il-
procediment, imma kienu li I-intimat John Dalli ma kellux titolu ta’ kiri fuq il-fond wara
I-mewt ta’ martu, u li I-fond kien thalla f'kundizzjoni hazina. Addirittura, il-Qorti tal-
Appell (Inferjuri) kienet galet ¢ar li ‘Kwalsiasi non uso da parti ta’ John Dalli tal-fond
in kwistjoni ma jistax jintuza biex tintalab id-dikjarazzjoni illi huwa m’ghandux titolu
validu skont il-ligi biex jokkupa I-fond, izda se mai tista’ tintuza bhala mezz sabiex
jitolbu l-awtorizzazzjoni tal-Bord biex ma jgeddux il-kirja minhabba bdil fid-
destinazzjoni tieghu ai termini tal-Artikolu 9(a) tal-Kapitolu 69. Izda huma dan
m’ghamluhx.” (fn. 11 Ara pagna 7 tas-Sentenza tal-Qorti tal-Appell (Inferjuri) fil-kawza
22/2012, fol. 37 tal-process allegat)

Konsegwentement, ghandhom ragun ir-rikorrenti fis-sottomissjoni taghhom i
m’hemmx identita bejn ir-ragunijiet ghal din it-talba taghhom biex jinghataw
permess ma jgeddux il-kirja ta’ dan il-fond lill-intimat, u r-ragunijiet ghat-talba fil-

kawza precedenti taghhom diretta biex jottjenu l-izgumbrament tal-intimat mill-
istess fond.

Konsegwentement, dan il-Bord gieghed jichad I-ewwel eccezzjoni tal-intimat.

Ikkunsidra wkoll li:

Fil-mertu, wara li ra I-atti tal-kawZa precedenti bejn il-partijiet, allegati bi prova f’'din
il-kawza, u gies il-provi kollha mressqa quddiemu, fid-dawl ta’ dak li kien ga deciz mill-
Qorti tal-Appell (Inferjuri) fil-kawza precedenti, il-Bord jinsab moralment konvint, fuqg
bilanc¢ ta’ probabiltajiet, li d-dikjarazzjonijiet tal-intimat li, tal-anqas mill-mewt ta’
martu ‘| hawn, huwa dejjem ghex fil-fond mertu tal-kawza u li okkupah bhala I-unika
residenza, u r-residenza ordinarja tieghu, m’ghandhomx mis-sewwa. Wagqt li kien
kontroezaminat, I-intimat evidentement ghazel li jahrab mill-mistogsija biex jispjega
kif jghid li jghix f’dan il-fond, meta |-kontijiet tas-servizzi fuqg medda ta’ tmien snin juru
li QATT ma ghamel uzu mid-dawl u I-ilma fl-istess fond.

Aktar minn hekk, u rinfaccjat b’dawn il-provi oggettivi cari, kien jinkombi fuq I-intimat
rikorrenti jghixu bieb ghal ghatba ma’ dan il-fond, u li dak dikjarat minnhom dwar li
hu ma jghix hemm u ma jkunx fil-post hlief sporadikament jinsab konfermat mir-
rendikont tan-nuqgqas ta’ konsum min-naha tieghu tas-servizzi fl-istess fond. Langas
ma ta taghrif I-intimat dwar kif u ghaliex spicc¢a I-Italja, fejn u ma’ min kien ged
jogghod meta sarlu I-kontroezami, ghaliex jirrizulta li fis-sena 2016 diga kien ged
jircievi kura medika fl-Italja, u min ged jghix illum fil-fond ta’ Marsaskala fejn il-Qorti
Civili (Sezzjoni tal-Familja) ddikjarat li kien ged jghix hu matul I-erbatax-il sena li dam
ghaddej il-process gudizzjarju bejnu u bejn martu.

Huwa car mill-provi li ressaq I-intimat f'din il-kawZa li ma jifhimx u ma japprezzax in-
natura eccezzjonali tal-protezzjoni li jgawdi, bi preferenza fug haddiehor u b’oneru
gawwi fuq is-sid-lokatur, taht il-ligijiet specjali tal-kiri, biex ikollu lok xieraq fejn
jogghod b’kera kontrollat. Huwa minnu i fil-kultura generali Maltija tas-seklu
ghoxrin, din il-protezzjoni kienet meqjusa mehtiega, u xi minn daqgiet ghadha sallum
tittiehed bhala skontata jew dritt assolut. Fl-isfera legali, perd, dan qatt ma kien il-
kaz. U llum, fid-dawl tal-linja gurisprudenzjali ¢ara dwar il-kejl ta’ din il-protezzjoni
mar-riga tad-drittijiet fundamentali, i taghmilha cara li jrid ikun hemm
proporzjonalita xierqa fil-kaz partikolari bejn id-drittijiet tal-lokatur u tal-inkwilin, din
il-protezzjoni trid tigi applikata b’mod restrittiv, u biss fejn jirrikorru ¢-Cirkostanzi
kollha li ghalihom il-legislatur ta I-protezzjoni. Fejn huwa car li I-jedd ghall-protezzjoni
ged jigi vantat b’leggerezza, biex wiehed jiehu cans u ma jitlifx dak li kien igawdi
minnu ghal hamsin sena, jew b’abbuz tad-dritt ghax fil-verita ghandu alternattivi li

diga jaghzel li juZzufruwixxi minnhom, il-ligi trid tigi interpretata b’mod strett u
b’konformita mal-intenzjoni legislattiva aktar ricenti (fn. 12 Att XXIV tal-2021 li Zied I-
art. 4A fil-Kap. 69 tal-Ligijiet ta’ Malta, Ordinanzja li Tirreqola t-Tigdid tal-Kiri tal-Bini)
biex hekk il-protezzjoni tinghata lil min ghandu verament dritt ghaliha.”

L-Appell

6. L-appellant ipprezenta r-rikors tal-appell tieghu fit-18 ta’ April, 2022 fejn
talab lil din il-Qorti sabiex tbiddel u tvarja s-sentenza appellata, filwaqt li tichad
it-talbiet tal-appellati u tilga’ I-eccezzjonijiet tieghu. Jghid |li dawn huma I-
aggravji tieghu: (i) I-e¢¢ezzjoni ta’ ne bis in idem ghandha tigi accettata; (ii) il-
Bord tefa’ piz kbir fuq il-prova tal-kontijiet tad-dawl u tal-ilma izda ma tax piz

ugwali ghal dawk is-sitwazzjonijiet li huwa kien jinsab fihom matul hajtu.

7. L-appellati wiegbu fis-16 ta’ Mejju, 2022 fejn sostnew li I-appell odjern
huwa wiehed frivolu u vessatorju u ntiz sabiex |-appellant itawwal u jabbuza
mill-process gudizzjarju, filwaqgt li jkompli jaghmel hsara lilhom, li min-naha
taghhom ma setghux igawdu hwejjighom. Ghaldagstant, jitolbu lil din il-Qorti
sabiex tichad l|-appell interpost, bl-ispejjez u anki billi tinghata punizzjoni li

tikkunsidra xierga fl-eventwalita li tqis li [-appell huwa fieragh u vessatorju.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra l|-aggravji mressqa mill-
appellant, u dan fid-dawl tal-konsiderazzjonijiet maghmulin mill-Bord fis-

sentenza appellata u tas-sottomissjonijiet tal-appellati.

Qrati tal-Gustizzja
Pagna 9 minn 15



Appell Inferjuri Nru. 166/2018 LM

9. L-ewwel aggravju tal-appellant jirrigwarda |-kwistjoni mgangla minnu
quddiem il-Bord permezz tal-e¢cezzjoni ne bis in idem, li I-imsemmi Bord ¢ahad.
Jissottometti li kif sewwa qal il-Bord, sabiex |-e¢¢ezzjoni tirnexxi ghandu jkun
hemm eadem personam, eadem res u eadem causa petendi, fejn fil-kaz odjern
huwa cert li I-ewwel u t-tieni rekwiziti jissussistu. Jghid li imbaghad jibga’ I-
element ta’ eadem causa jew ‘the cause of the claim’, li jsostni li jirrizulta hekk
kif wiehed jezamina z-zewg rikorsi maghmulin mill-appellati. L-appellant
jissottometti li fir-rikors nru. 22/2012MV, it-talba kienet sabiex huwa jigi
zgumbrat ghaliex ma kellux titolu, u ghaliex ma kienx gieghed jaghmel uzu mill-
fond tant li dan huwa abbandunat. Imbaghad fir-rikors odjern, jirrizulta li I-
appellati ghamlu l-istess, fejn qalu li huwa mhuwiex gieghed jghix fil-fond u li
mhux gieghed jaghmel uzu minnu, u ressqu mill-gdid talba ghal dikjarazzjoni i
huwa m’ghadux jaghmel uzu mill-fond, ghall-awtorizzazzjoni biex jiehdu lura u
sabiex jigi ordnat I-izgumbrament tieghu. Jirrileva li hawnhekk l-appellati ma
regghux ressqu |-kawzali ta’ nuqqas ta’ titolu. Ghaldagstant it-tliet elementi
jikkonkorru u tirrizulta sew |-e¢¢ezzjoni tan-ne bis in idem, ossija res judicata. L-
appellant jikkontendi li I-Bord kien zbaljat meta ddikjara li fl-ewwel rikors il-
kawzali kienet biss in-nuqqgas ta’ titolu jew li dan kien mizmum f'’kundizzjoni
hazina, u tirrizulta bi¢-car il-kawzali ta’ nuqgas ta’ uzu u abbandun. Dwar it-tieni
aggravju, l-appellant jispjega li huwa jhossu aggravat bil-mod kif il-Bord tefa’ piz
kbir fuq il-prova tal-kontijiet tad-dawl u tal-ilma, izda minghajr ma ta piz ugwali
ghac-cirkostanzi li huwa kien jinsab fihom matul hajtu fl-ahhar zminijiet, meta
martu kienet marida sew, u anki wara mewtha. L-appellant jghid |i dejjem
sostna li I-fond kien u ghadu r-residenza tieghu, izda kien hemm zminijiet difficli
f'hajtu, meta kellu jsib soluzzjoni ghall-inkwiet li kien sab ruhhu fih meta martu

mardet u kienet geghda tmut, u kienu proprju dawn i¢-Cirkostanzi li gabu bidla
fil-konsum tas-servizzi. Anki llum huwa ged isib inkwiet iehor rizultat ta’ sahhtu
personali u minhabba |-pandemija, u dan wassal ghal tibdil fil-konsum. Izda
minkejja dan, l-appellant isostni li r-residenza tieghu bagghet Il-istess, u huwa
hergan lijerga’ jmur lura. Filwaqgt li jaghmel riferiment ghal dak li gie kkunsidrat
mill-Bord, jissottometti li kellu jigi muri li huwa jiddependi fuq id-dar tal-anzjani

sabiex jigi mcahhad mill-kirja, izda fil-kaz tieghu I-waqt ghadu ma wasalx.

10. L-appellati jilgghu billi gabel xejn jissottomettu li I-appell huwa wiehed
frivolu u vessatorju, intiz sabiex itawwal u jabbuza mill-process gudizzjarju. Ghal
dak li jirrigwarda |-ewwel aggravju, jghidu li dan m’ghandux mis-sewwa.
Filwaqgt li jiccitaw it-talbiet taghhom kif maghmulin quddiem il-Bord fir-rikors
nru. 22/2012, isostnu li I-bazi tal-azzjoni odjerna mhijiex l-istess. Jissottomettu
li fil-pro¢eduri odjerni, huma mhumiex geghdin jikkontestaw it-titolu tal-
appellant jew in-nugqgas ta’ manutenzjoni tal-fond, izda minflok huma geghdin
isejsu t-talba taghhom fuq in-nuqqas ta’ uzu/bidla fid-destinazzjoni tal-fond.
Ghalhekk it-talbiet taghhom huma differenti, u |-Qorti fl-ewwel proceduri
kienet ghamlet konsiderazzjonijiet differenti. 1zda jghidu wkoll li I-e¢¢ezzjoni tal-
appellant ma tkunx tista’ tirnexxi fejn huma tilfu proceduri msejsa fuq l-istess
talbiet kontrih, ghaliex dejjem jistghu jirrizultaw fatti li graw wara l-intavolar tal-
ewwel proceduri. Dwar it-tieni aggravju, l-appellati jibdew billi jirrilevaw i
hemm gurisprudenza qawwija favur |-insenjament li Qorti tal-Appell
m’ghandhiex tiddisturba leggerment l-apprezzament tal-provi maghmul mill-
gorti tal-ewwel istanza. Jikkontendu li fil-kaz odjern ir-ragunament tal-Bord
huwa korrett, u hemm provi konsiderevoli dwar in-nuggas ta’ uzu skont kif dan

jirrizulta mill-kontijiet tal-ARMS, li jmorru lura ghas-sena 2012, mix-xhieda

taghhom stess |li ma gietx ikkontestata, u anki mix-xhieda in kontro-ezami tal-
appellant, li stgarr li kellu jghix |-Italja ghal madwar sena. Jirrilevaw li x-xhieda
tal-appellant hija kontradetta mill-provi |-ohra u anki minn kliemu stess,
sahansitra max-xhieda tieghu fil-proceduri tar-rikorsi nru. 22/2012 u 2806/97,
fejn iddikjara li huwa kien ghamel zmien jghix Wied il-Ghajn. In sostenn tal-
argument taghhom, l-appellati jaghmlu riferiment ghal diversi punti li hargu

mill-provi.

11. 1l-Qorti tghid li s-sentenza appellata hija tajba u korretta, fejn din tittratta |-
kwistjonijiet li fughom huma msejsa z-zewg aggravji tal-appellant. Dwar |-
eccezzjoni ta’ ne bis in idem jew res judicata, il-Bord wara li ghamel riferiment ghal
dak li nghad mill-Qorti Kostituzzjonali fis-sentenza taghha tat-12 ta’ Lulju, 2019 fl-
ismijiet Louis Apap Bologna vs. Calcedonio Ciantar et, gal li kien minnu li |-
proceduri tar-Rikors nru. 22/2012 kellhom l-istess ghan, jigifieri li I-appellati jigu
awtorizzati sabiex ma jgeddux il-kirja tal-fond. II-Bord irrileva li madankollu kif
sewwa galu l-appellati fis-sottomissjonijiet taghhom, u kif a¢c¢ennat b’mod
inekwivoku din il-Qorti, kif diversament ippreseduta, fis-sentenza taghha f'dawk
il-proceduri, il-kawzali tat-talba maghmula mill-appellati ma kinitx il-bidla fid-
destinazzjoni tal-fond u n-nuqgas ta’ uzu kif inhi fil-pro¢eduri odjerni, izda kienu li
[-appellant ma kellux titolu ta’ kiri fuqg il-fond wara I-mewt ta’ martu, u li dan kien
thalla f'’kundizzjoni hazina. II-Bord qal li ghalhekk I|-appellati kellhom ragun
jissottomettu li r-ragunijiet fiz-zewg proceduri, jigifieri dawk tar-Rikors nru.
22/2012 u dawk fil-proceduri odjerni, ma kienux I-istess. B’hekk il-Bord

korrettement ghadda sabiex ¢cahad |-eccezzjoni tal-appellant.

12. llI-Qorti tghid li minn harsa lejn it-talbiet imressga mill-appellati permezz tar-
Rikors nru. 22/2012, jirrizulta li kif sewwa kkonstata I-Bord, dawn huma msejsa fuq
il-kawzali tal-allegat nugqas ta’ titolu validu tal-appellant sabiex dan jokkupa I-fond
in kwistjoni. Izda dan ma jistax jinghad fir-rigward tat-talbiet imressga mill-istess
appellati fil-proceduri odjerni, fejn permezz tal-ewwel talba taghhom huma
jaghmlu car li geghdin jitolbu li jiehdu lura |-pussess tal-fond stante li skont kif
qeghdin jallegaw, l-appellant m’ghadux jaghmel uzu minnu. Certament ma jista’
jqum l-ebda dubju li I-proceduri in kwistjoni mhumiex imsejsa fuq I-istess kawzali,
u dan il-Qorti tghidu filwaqt li taghmel riferiment ghas-sentenza taghha fil-
proceduri tar-Rikors nru. 22/2012, fejn ghamlitha c¢ara li ma kinitx geghda
tikkunsidra li I-appellati kienu geghdin isejsu t-talbiet taghhom fug in-nuqqgas ta'

uzu tal-fond da parti tal-appellant.

13. Dwar il-mertu, il-Bord mill-ewwel iddikjara li minn ezami tal-provi mressqa
quddiemu, u fid-dawl ta’ dak li kien gie deciz minn din il-Qorti fir-Rikors nru.
22/2012, huwa kien moralment konvint, fug bilan¢ ta’ probabbiltajiet li ma
kellhomx mis-sewwa d-dikjarazzjonijiet tal-appellant. 1I-Bord sewwa rrileva li |-
appellant waqt il-kontro-ezami tieghu, kien sahansitra evita I-mistogsija ghal
spjegazzjoni dwar kif huwa kien gieghed jghid li jghix fil-fond meta I-kontijiet tas-
servizzi fug numru ta’ snin kienu juru li sahansitra gatt ma kien ghamel uzu mid-
dawl u l-ilma fl-istess fond. Il-Qorti tikkunsidra li prova tant certa kellha tigi
kontradetta mill-appellant b’mod konkret u konvinéenti, jekk huwa ried li tirnexxi
I-allegazzjoni kontrarja tieghu. Ghalhekk tghid li tajjeb kompla jikkunsidra |-Bord i
kien jinkombi fuq l-appellant li juri fejn huwa kien gieghed jingeda mill-bzonnijiet
bazici tieghu, partikolarment meta huwa kien jaf li I-appellati jghixu ‘bieb ghal

ghatba’ mal-fond in kwistjoni, u li dak allegat minnhom kien gie kkonfermat

Qrati tal-Gustizzja
Pagna 13 minn 15



Appell Inferjuri Nru. 166/2018 LM

permezz tar-rendikont tan-nuqgas ta’ konsum tas-servizzi. II-Bord irrileva li |-
appellant nagas milli jispjega kif u ghaliex kien mar jghix I-Italja, u fejn u ma’ min
kien gieghed jogghod fiz-zmien li kien ged isir il-kontro-ezami tieghu, u dan ghaliex
irrizulta li diga fis-sena 2016 huwa kien gieghed jirc¢ievi kura medika fl-Italja.
Irrileva wkoll li I-appellant nagas milli jispjega illum min kien gieghed jghix fil-fond
ta’ Marsaskala, mehud in konsiderazzjoni li I-Qorti Civili (Sezzjoni tal-Familja)
kienet iddikjarat li huwa kien gieghed jghix hemm matul I-erbatax-il sena tal-
proceduri bejnu u martu. Dawn il-konsiderazzjonijiet, tghid il-Qorti, ma jistghux
ghajr li jwasslu ghac-cahda tal-e¢cezzjoni tal-appellant li I-fond jikkostitwixxi |-
uniku residenza tieghu u li ghad ghandu bzonnu. Tikkunsidra li jekk huwa tassew
ghamel zmien jghix x'imkien iehor, huma ferm rilevanti I-kummenti tal-ahhar tal-
Bord dwar il-protezzjoni li jgawdi I-appellant, bi preferenza fuq haddiehor, taht il-
ligijiet specjali tal-kiri. II-Bord hawn gharaf li I-appellant mhux gieghed jifhem u
japprezza n-natura partikolari ta’ din il-protezzjoni, u sahansitra dan huwa gieghed
jaghmlu b’certu leggerezza sabiex ma jitlifx dak li gawda minnu ghal hamsin sena,
jew forsi b’abbuz tad-dritt tieghu skont il-ligi, stante li ghandu fil-fatt alternattivi
ohra li diga kien gieghed jaghmel uzu minnhom. IlI-Qorti tikkondividi dawn il-

konkluzjonijiet tal-Bord, u ma ssibx li ghandha x’izzid maghhom.

14. Ghaldagstant il-Qorti ma ssibx gustifikati l-aggravji tal-appellant, u

tichadhom.

Decide

Ghar-ragunijiet premessi |-Qorti tiddeciedi dwar l-appell tal-appellant billi
tichdu, filwaqt li tilga’ it-talbiet tal-appellati, tichad I-e¢¢ezzjonijiet kollha tal-

appellant, u tikkonferma s-sentenza appellata fl-intier taghha.

L-ispejjez tal-ewwel istanza ghandhom jibgghu kif decizi, filwaqt li dawk tal-

appell odjern ghandhom ikunu wkoll a karigu tal-appellant.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

